
Salbuespenik gabe

Animalia baten portaera azaltzeko oinarri
biologikoak erabiltzen direnean, geure buruarekin
salbuespena egiteko ohitura eta tentazioa handiak
dira. Eta ez mundu-ikuskera erlijiosoa izan eta
gizakia apartekotzat jotzen dutenen aldetik bakarrik.
Oso arrazoi desberdinengatik, beren burua sokaren
beste muturrean kokatuko luketen askok hautu
bera egin dute, eta kulturari eta ikasketa-prozesuei
soilik egotzi dizkiete, adibidez, gizonen eta
emakumeen izaeran edo portaeran egon litezkeen
desberdintasunak. Politikoki okerra izatera iritsi da,
kasu batzuetan, kontrakoa aldarrikatzea; gure
historia ebolutiboaren eta zerizan biologikoaren
emaitza garela esatea, berdintasunaren eta giza
eskubideen izenean baztergarri jotzen ditugun
jokabideak justifikatzea balitz bezala. 

Ez dut uste hori gezurra dela defendatu beharrik
dagoenik hemen. Gizakiaren zerizan biologiko-
ebolutiboaren ondorioak errotik arbuiatzea bezain
zentzugabea da haietan oinarritzea gure balio
etikoak eta sozialak. Ezagun ditugu darwinismo
sozialaren gehiegikeriak eta falazia naturalistak
salatutako arriskuak.

Alabaina, zer garen moldatzeaz gain, zer izan nahi
dugun moldatzeko tresnak eman dizkigute giza
biologiak eta giza kulturak. Tresnak alferrik galtzea
da ez aurrera egitea biologiak eta kulturak gugan
zein elkarrekiko dituzten eraginak aitortuz eta
ulertuz. Eduardo Fano psikobiologoak garbi dio
barruko orrietan, ehunka milaka urteko
egokitzapenen ondorio izan arren giza espeziea,
eraginik izan ez balute bezala aztertzen ditugula gure
jokabidearen inguruko auzi asko, eta ez ikusiarena
egiten dugula begi-bistakoak diren fenomenoen
aurrean.

Aldizkari honetako “sexuaren arrazoiak”
erreportaje-sortan biologiaren eta eboluzioaren
ikuspegitik aztertzen dira giza portaeraren ezaugarri
batzuk: seme-alabekiko jarrerak, desleialtasuna eta
jeloskortasuna, monogamia eta poligamia,
homosexualitatea... Sexuaren arrazoiez ari gara, eta
animalia sexudunak izatearen ondorioez. Geure
buruarekin salbuespenik egin gabe.

Basabizitza
ikusgarria
Polotik polora eta itsasotik sabanara,

animalia, landare eta paisaien

argazki ikusgarriak ekarri dizkigu,

aurten ere, Veolia Environnement

Wildlife Photographer of the Year

lehiaketak.

Sexuaren emaitza da jaioberria. Hori bezain erraza da. Eta hori bezain konplexua. Konplexutasun

horren adierazle dira sexuak duen arrakasta, kasu eskandalagarri bat, maitasunaren usaina, sexuaren

nahi gabeko albo-ondorioak, zakilaren eboluzioa, hermafroditismoa, Oteloren arrazoiak, poligamia,

orgasmoa, homosexualitatea, maiteminaren iraupena... 

SEXUAREN ARRAZOIAK

MU NDU IKUSGARRIA

Basabizitza ikusgarria

ALBISTEAK

Begia eta kamera, 
kamera eta begia

SEXUAREN
ARRAZOIAK

Sexua, zertarako?

Gu eta gure sexua

MU NDU DIGITALA

Jantzita eramateko
informatika

ISTORIOAK

Ibn al-Haytham, 
jakintsu zientzialaria

LIBURUTEGIA

Bizimodua 2100. urtean

SATORRAK IL ARGIAN

GAI LIBREAN

Euskal Herriko hiru kobazulo
ikusgarri: Pozalagua,
Arrikrutz eta Mendukilo
Nagore Irazabal

ASTRONOMIA

HURRENGO ZENBAKIAN

Jantzita eramateko
informatika
Edonora gurekin eramaten ditugun

smartphoneak, tabletak, e-book

irakurgailuak, eta abar, benetako

ordenagailuak dira. Eta datozen urteetan,

informatika aldean eramatetik jantzita

eramatera pasatuko gara.

Pozalagua, Arrikrutz
eta Mendukilo 
Lurpeko mundua ezezaguna da jendearentzat,

baina hainbat koba turistikok hutsune hori

konpon dezakete, lurraren erraiak modu

kontrolatuan erakusten badira. Hiru koba hauek

adibide bat izan daitezke. 

Ibn al-Haytham
Ez zuen Nilo menderatzea lortu, baina

ekarpen handiak egin zituen XI. mendean.

Argiak zuzen bidaiatzen zuela frogatu zuen,

eta ikusmenaren oinarria ongi azaltzen

lehena izan zen. Eta argi ikusi zuen

hipotesiak esperimentuen bidez frogatu

behar zirela. Jakintsua izatez gain, egiazko

zientzialaria izan zen.

Begia eta kamera, 
kamera eta begia
Kamera giza begi baten bertsio artifiziala

da. Hain zuzen kameraren erreferentzia

nagusia begia da. Baina ez beti. Kamera

batzuek giza begiak ikusi ezin duena

ikusten dute.

ANALISIA

Jakiterik ez dagoena 
ez jakitearren kondenatuak
Arturo Apraiz

